
1. Oahppoovttadaga namma 
Sámegillii: Duodji 1 

Dárogillii: Samisk duodji 1 
Eŋgelasgillii: Sámi Traditional and Applied Arts 1 

 

2. Oppalaš dieđut oahppoovttadaga birra 
 

Fága/oahppoovttadaga koda  DUO1 

Man dási oahppu  Bacheloroahppu 

Galle oahppočuoggá     15  ECTS 

Galle lohkanbaji   1 

Mo oahpahus lágiduvvo   Oahpahus lágiduvvo ollesáiggis Sámi 

allaskuvllas. 

   

3. Makkár oahppoprográmmain dát leat oassin  
 

Oahppu lea duoji bachelora čiekŋudanfága. Dat sáhttá leat maiddái doarjjafágan dahje 

válljenfágan eará bachelorprográmmain dahje eará oahpuin.  

 

 

4. Sisaváldingáibádusat  
  

Sámi allaskuvlla vuođđooahpuid oppalaš sisaváldingáibádusat leat juogo oppalaš 

lohkangelbbolašvuohta (čađahan joatkkaskuvlla, gymnásaskuvlla dahje logahaga) dahje 

reálagelbbolašvuohta ja sámegiella. Studeanttas galgá leat duodje-, dáidda- dahje 

hábmenfágalaš gelbbolašvuohta, mii sáhttá leat fágabreava duojis, duodjeoahput 

duodjeskuvllas dahje eará heivvolaš oahppu dahje duodjefitnodagas bargohárjáneapmi. 

Muđui čujuhuvvo Duoji bachelorgráda (180 oč) oahppoplána sisaváldineavttuide ja 

Sámi allaskuvlla sisaváldinnjuolggadusaide. 

 

5. Oahpahusgiella 
 

Oahpahusgiellan lea dábálaččat davvisámegiella, muhto oassi oahpahusas sáhttá leat 

eaŋgalasgillii dahje skandinávalaš gielaide. 

  

 6. Sisdoallu  
 

Duodji 1 -oahppu fállá duddjomis praktihkalaš ja teorehtalaš vuođđodieđu, maiguin 

viiddidit studeantta čehppodaga. Oahpahusas vuodjut sierralágan duddjoma vugiide, 

teknihkaid, reaidduid  ja ávdnasiid geahččaleapmái. Lagaš luonddu- ja kultuvrralaš 

biras leat vuolggasadjin duddjoma láhkoneamis. Oahpahusas deattuhuvvojit 

historjjálaš, árbevirolaš ja dálá áigge dujiid duddjon.  Dasa lassin sámi duoji 

vuolggasadjin lea eami- dahjege árbevirolaš diehtu ja máhttu. Studeanta galgá čađahit 

suodjaluskurssa, ovdalgo beassá oassálastit oahpahussii. 

 

7. Oahppanjovssut 
 

Máhttojovssut 

Oahppu maŋŋá studeanta 

 máhttá  geavahit duodjeávdnasiid ja –reaidduid 

 máhttá ávnnastit ja dikšut ávdnasiid 

 máhttá heivehit duddjoma praktihkalaš ja teorehtalaš lahkonanvugiid iežas 

dujiin  

 máhttá heivehit árbevirolaš hámiaddinvugiid 

 máhttá gulahallat ja ovdanbuktit iežas dujiid  

 máhttá heivehit čájáhusceggema ja -plánema vuođđoáššiid duodječájáhusain 

 máhttá geavahit digitálaprográmmaid 

 máhttá ráhkadit bargomáhpa  

 máhttá cegget čájáhusa 

 

Diehtojovssut 

Oahppu maŋŋel studeanta 

 dovdá eará sámeguovlluid duodjeárbevieruid 

 dovdá fágaterminologiija 

 dovdá čájáhusceggema ja -plánema vuođđoáššiid 

 

Oppalaš jovssut 

Oahppu maŋŋel studeanta 

 máhttá bargat ovttas earáiguin 

 máhttá kritihkalaččat guorahallat ja vuođuštit makkár váikkuhus lea ávnnas-, 

hámi- ja bargovugiid válljemis plánen- ja duddjonproseassas  

 máhttá digaštallat duddjoma ja –bohtosiid teorehtalaš gažaldagaid 
 

8. Oahppanvuogit 
 

Logaldallamat, bargobájit, hárjehusat, bargomáhppa,  bagadallamat ja seminárat.  

 

 

9. Gáibádusat beassat eksámenii 
 

Oahpus lea bealli lágiduvvon oassi (logaldallamat, bagadallamat, bargobájit jna.) ja 

nubbi bealli lea studeantta iešheanálaš bargamii (duddjon, lohkan, bargobihtáid 

čoavdin). Studeanta ferte leat oassálastán unnimustá 75 % lágiduvvon oahpus, ovdal go 

sáhttá váldit eksámena. Čájáhusa ceggen lea geatnegahtton. Geatnegahtton barggut ja 

bargomáhppa galget leat árvvoštallojuvvon, ovdalgo studeanta sáhttá oassálastit 

njálmmálaš eksámenii čájáhusa oktavuođas.  

10. Eksámen 
 

Loahpalaš árvvoštallan ja eksámen leat guovtti oasis. Guktuid osiid galgá ceavzit, ovdal 

go studeanta oažžu loahppaárvosáni. 

 

1) Máhppaárvvoštallan 

Máhppa ja barggut árvvoštallojuvvojit bustávaiguin A-F ECTS 

árvosátnevuogádaga mielde. Deaddu 80 %. 

 

2) Njálmmálaš eksámen čájáhusa oktavuođas, mas deaddu 20 % . 

Árvvoštallojuvvo bustávaiguin A-F ECTS árvosátnevuogádaga mielde. 

 

11. Oahppočuoggáid dohkkeheapmi 
 

Jus studeanta lea čađahan sullasaš fága eará universitehtas dahje allaskuvllas ja muđui 

lea seamma oahppanbohtosat oahpus, de sáhttá fága dohkkehuvvot ollásit.  

 

 

12. Leago privatisttain vejolaš váldit oahpu? 
 

Privatisttain ii leat vejolaš váldit dán oahpu.  

 

13. Kvalitehtasihkkarastin 
 

Čujuhuvvo SA kvalitehtasihkkarastinvuogádahkii, ja makkár 

vejolašvuođat/geatnegasvuođat studeanttain lea árvvoštallat Sámi allaskuvlla 

oahppofálaldagaid ja bálvalusaid kvalitehta. 

 

Studeantadásis oahppu árvvoštallojuvvo evaluerenčoahkkimis ja studeanttat devdet 

árvvoštallanskovi oahpu loahpahettiin. Ásahusdásis oahppu árvvoštallojuvvo 

studeantaárvvoštallamiid, eksámenraporttaid, sensorraporttaid ja fágaraportta vuođul.  

14. Lohkanmearri 
 

Lohkanmeari sáhttá dárbbu mielde lonuhit eará lohkamušain. Teaksta- ja govvasiiddut 

leat oktiibuot sullii 626. 

